
Shri Pipacharyapranitam Shrivaishnavadharmamangalam

ஶ்ரீபீபாசார்யப்ரணீதம் ஶ்ரீவைஷ்ணவத⁴ர்மமங்க³ளம்

ஸீதாராமஸமாரம்பா⁴ம் ஶ்ரீபோ³த⁴நாயமத்⁴யமாம் ।
அஸ்மாதா³சார்யபர்யந்தாம் வந்தே³கு³ருபரம்பராம் ॥ 1॥
நத்த்வா ராமம் ததா² ராமாநந்தா³சார்ய யதீஶ்வரம் ।
ஸர்வமங்க³ளத³ம் குர்வே வைஷ்ணவத⁴ர்மமங்க³ளம் ॥ 2॥
ஸதா³சாரயுதா லோகா ராமப⁴க்தாஶ்ச யத்ர ஹி ।
தஸ்மை வைஷ்ணவத⁴ர்மாய வைதி³காய ஸுமங்க³ளம் ॥ 3॥
தா⁴ர்மிகா:ஸாத⁴வோ யத்ர கருணாஸிந்த⁴வ: கில ।
தஸ்மை வைஷ்ணவத⁴ர்மாய வைதி³காய ஸுமங்க³ளம் ॥ 4॥
கு³ருப⁴க்தா ஜநா யத்ர ஸத்யாஹிம்ஸாபராயண: ।
தஸ்மை வைஷ்ணவத⁴ர்மாய வைதி³காய ஸுமங்க³ளம் ॥ 5॥
வேதா³ந்தவேதி³நோ யத்ராகாரத்ரயயுதா ஜநா: ।
தஸ்மை வைஷ்ணவத⁴ர்மாய வைதி³காய ஸுமங்க³ளம் ॥ 6॥
அதி⁴காரம் ச ஸம்ப்ராப்தா யத்ர ஸர்வே ஹி தே³ஹிந: ।
தஸ்மை வைஷ்ணவத⁴ர்மாய வைதி³காய ஸுமங்க³ளம் ॥ 7॥
உபவாஸபரா லோகா ஏகாத³ஶ்யாம் ச யத்ர ஹி ।
தஸ்மை வைஷ்ணவத⁴ர்மாய வைதி³காய ஸுமங்க³ளம் ॥ 8॥
ஶ்ரத்³த⁴யா சோபஸேவ்யந்தே யத்ர லோகா த³யாலவ: ।
தஸ்மை வைஷ்ணவத⁴ர்மாய வைதி³காய ஸுமங்க³ளம் ॥ 9॥
ஸம்ஸ்காரபஞ்சகாபந்நா யத்ர விஷ்ணுஶ்ச வைஷ்ணவா: ।
தஸ்மை வைஷ்ணவத⁴ர்மாய வைதி³காய ஸுமங்க³ளம் ॥ 10॥
த்³வாரபீடே²ஶ்வர ஶ்ரீமத்பீபாசார்யவிநிர்மிதம் ।
பட²தாம் மங்க³ளம் குர்யாத்³வைஷ்ணவத⁴ர்மமங்க³ளம் ॥ 11॥
இதி ஶ்ரீபீபாசார்யப்ரணீதம் ஶ்ரீவைஷ்ணவத⁴ர்மமங்க³ளம் ஸம்பூர்ணம் ।

